
 IKT eta Hezkuntza gaur: “Komunitate birtuala irakasleen zerbitzura”


Laugarren saioa

Sarrera:

Gaur egun Interneten sortu eta jartzeko aukerak izugarriak dira. Izan ere, webguneen kopurua abiadura guztiz azkarrean hazten ari da. Hezkuntza-mundura murrizten bagara, ugariak dira sarean jada aurki daitezkeen ekimenak. Bakarkako, taldeko, erakundeetako,... ekimenak dira.

Ikastetxeek Interneten duten presentzia ere duela urte batzuetatik hona hazten ari den errealitatea da. Lan-erreminten estandarizazioak, irakasleen prestakuntzak eta zerbitzarietan jartzeko aukeren ugalketak erraztu egin dute. 

Halere, ikastetxe askok ez dute inolako presentzia birtualik. Horretarako arrazoiak era askotakoak dira. Hura landu eta kudeatzeko gaitasun-ezatik hasi eta hari probetxu ateratzeko aukerak ez ezagutzeraino. 

Kontua da egoera oso desberdinak daudela: ikastetxe batzuek ez dute pentsatu ere egin eta beste batzuek, berriz, ikastetxe fisikoaren benetako luzapen bilakatu dute beren webgunea, biak ezin hobeki integratuz.

Gure inguruneari dagokionez, egoerak ez dirudi oso itxaropentsua. Duela gutxiko ikerketa batean, Irakas Sistema Ebaluatu eta Ikertzeko Erakundeak (ISEI-IVEI)
 ikastetxeen webguneen presentzia eskasa aipatzen zuen Bigarren Hezkuntzako ikastetxeetan antzemandako IKTen integrazio-ahulezien artean.

“Ikastetxeen web orriak oso eskasak izaten dira eta oso oinarrizkoak diren zerbitzuak eskaintzen dituzte. Ikasle gehienek ez dituzte erabiltzen eta kontsultatzen dituztenek erabilgarritasun txikikoak direla uste dute”.

IKTen inguruan mugitzen den ia guztia bezala, webguneen garrantzia gaurkotasun handiko gaia da, ez oso zehatza bere baitan, eta etengabe berritzen ari dena. Horregatik merezi du edozein lanketa-prozesuri ekin aurretik hari energia pixka bat eskaintzea, prozesu hori gutxieneko berme batzuekin garatzea nahi badugu.

Kolektiboan ikastetxeak sarean duen presentziari buruzko nolabaiteko kezka dagoelako suposizioa hartuko dugu abiapuntutzat. Eman behar genukeen lehen urratsa da kezka horretan arreta jartzea, ikastetxearen webguneaz hitz egitean esan nahi dugunaren ideia bateratu bat lortu arte. 

Horretarako zenbait galdera errazi erantzuna ematea proposatzen dugu: zergatik ez dugu presentziarik sarean? Webgune bat badugu, nolakoa da eta zergatik da holakoa? Bat sortzea erabakiko bagenu, zein edukik agertu behar luke gure ikastetxearen webgunean? Nolakoak dira gure inguruko ikastetxeen webguneak?

Lan-proposamenak:

1. Helburuak: Gai honetan gure egoeraz eta zergatiez kontzientziatzea.

Zergatik ez dugu ikastetxearen webgunerik?

· Inoiz ez dugu pentsatu

· Ez diogu erabilerarik ikusten, ez zaigu interesatzen.

· Inor ez da gai egiteko.

· Ez dakigu non eseki.



Nolakoa da gure ikastetxearen webgunea?

· Zein atal ditu?

· Nori zuzenduta dago?

· Nork lantzen du?

· Hobetu al dezakegu?



2. Helburua: Gure inguruneko ikastetxeen ekimenak ezagutzea

Ikastetxeen webguneak behatzea:

1. CEP Miguel de Cervantes LHI : http://www.euskalnet.net/cervanteseskola/
2. IES Koldo Mitxelena BHI : http://www.koldomitxelena.net/
3. CP Aben Hazam: http://roble.pntic.mec.es/~ablanc3/
4. CP Alcorisa : http://www.educa.aragob.es/cpalcori/
5. Hainbat ikastetxe: http://www.proarabatic.org/prensa/gureAldizkariak.htm
6. Aixerrota BHI :   http://www.aixerrotabhi.net/
7. Amara Berri: http://amaraberri.org/topics/intro/
8. IES Donapea: http://www.pnte.cfnavarra.es/ies.donapea/

IES Doña Jimena: http://www.jimena.com/
Santillana argitaletxeak saritutako webguneak: http://www.indexnet.santillana.es/rcs2/WebDelMes/listado.html
Ikastetxeen webguneak: http://www.cnice.mecd.es/centros/

Ikusten ditugun neurrian, ondoko taula betetzen saiatuko gara:

Webgunea
Atalak
Edukiak
Hartzaileak
Egileak

Azkenik, lortutako datuetatik ikastetxearekin erlazionatutako webguneen tipologia bat atera daiteke (ikus 1. eranskina).

3. Helburua: Gure ikastetxearentzat egokiena den webgunea planteatzea.


Ekarpenak bildu ondoren, interesgarria litzateke aurrekoaren antzeko taula batean jasotzea:

Egitura (atalak)
Edukiak
Hartzaileak
Egileak














































Ikastetxearen webgunea egin nahi dugu:

Webgunea ulertzeko modu asko direla oharturik, ahalik eta erabilgarriena eta osatuena izango den ikastetxearen atari baten aldeko apustua egin nahi dugu, hau da, gure ikastetxeko jardueraren espektro zabala jasoko duena. Asmoa gure ikastetxeari benetan dagokion irudia ematea da. Webgune batek ez du inoiz islatu behar ez dagoena, baina lastima da baita hezkuntza-komunitatearen eta oro har munduaren zati handi batek guk eskaini dezakeguna ezagutzeko aukerarik ez izatea. 

Ondoko lerroetan ikastetxearen atari oso bat izango litzatekeenaren egitura-eredu bat garatzen saiatuko gara, bai eta hark behar lituzkeen baldintza, konpromiso eta antolaketa-alderdi nagusiak ere.

Ikastetxearen atari on batek bete beharreko baldintzak:

Ikastetxe bakoitza izango da bere atariak izan behar dituen edukiak eta lehentasunen hierarkia erabakiko duena. Ikastetxearen atariak bete behar lituzkeen baldintzen enuntziatu orokor gisa ondoko dekalogoa baliagarria izan daiteke:

1. Ikastetxearen egitura osoa islatu behar du: zuzendaritza, administrazioa, mintegiak, tutoretzak, lan-taldeak, etab. Gainera, eskola-komunitate osoa barne hartu behar du: irakasleak, ikasleak, familiak, elkartea, etab.

2. Intraneti dagokiona, extraneti dagokiona eta Internetetik ateratzen dena oso ondo bereizi eta kudeatu behar ditu
.

3. Eduki elebiduna/eleaniztuna modu antolatu eta arinean bereizi eta kudeatu behar du.

4. Alderdi publikoak eta pribatuak oso ondo bereizi eta kudeatu behar ditu.

5. Atariaren kontrolak ikastetxearen eskuetan egon behar du beti, edukiak sortu edo kudeatzeko orduan inolako bitartekorik izan gabe.

6. Kudeaketa-maila desberdinak eskaini behar ditu, horretarako erabiltzaileen direktorio batean oinarrituz.

7. Edukia landu eta kudeatzeko prozedura errazak eskaini behar ditu.

8. Mugarik gabe eta harmoniaz hazteko gai izan behar du.

9. Estetika onargarria eta ikastetxea identifikatuko duena bermatu behar du. Kalitatezko baliabideak eta zerbitzuak eskaini behar ditu.

10. Ikastetxearentzat ez du karga ekonomiko handia izan behar.

Atarien kudeatzailea: neurrira egindako aplikazioa.

Webgunerako materialak lantzean giltzarri nagusia ez dira alderdi teknikoak, edukiak baizik. Informatikako erremintak asko dira eta aurkezpen zorrotzenak eusteko gai dira. Halere, gai horrek kezka sortzen jarraitzen du eta, batzuetan, asmo asko gerarazten ditu.

Hain zuzen ere, erreminta aukeratzean ondo hartutako erabaki batek kezka asko saihestuko dizkigu eta ahalegin guztiak edukia sortzen, ekarpenak egitea dagokigun horretan, jartzea ahalbidetuko digu.

Zentzu horretan, duela gutxi garatutako eta probatutako aplikazio bat dugu, eta honen helburu espezifikoa ikastetxeentzat beren ataria sortzeko baliagarria izatea da. Kode irekiko softwarea da eta doan eskura daiteke.

Aplikazio horrek batere arazorik gabe eusten dio gorago ikastetxearen atari on batek bete beharrekotzat jarri ditugun baldintzak betetzen dituzten atarien lanketari. Paketea bereizita dauden hiru moduluk osatzen dute:

· Ikastetxearen lokalen eta baliabideen erreserba kudeatzeko modulu bat.

· Ikasleen kalifikazioak, ez egoteak eta gertakariak kontsultatzeko
 beste modulu bat.

· Hirugarren bat, ikastetxearen ataria lantzekoa.


Hiru moduluek bi helburu dituen erabiltzaile-direktorio bat dute euskarri: a) banatutako edukien lanketa antolatu ahal izatea, bakoitza berari dagozkion ataletan eta b) erabiltzailearen profilari dagokion eduki-zatia bistaratzean segurtasuna bermatzea. Erabiltzaile-izena eta pasahitza automatikoki sortzen ditu direktorioaren kudeatzaileak berak (LDAP).

Lan-prozedura:

Ikuspegi praktiko batetik, ikastetxearen webgunea edo ataria planifikatzeko orduan, prozedura eraginkor bat jarraitzea komeniko litzateke. Adibide gisa honako hau har daiteke:

1. Hasierako lan-diseinua egiteaz arduratuko den lan-talde txiki bat osatzea (ikus 2. eranskina). Diseinu horretan ondokoak zehaztuko dira: 

· Webgunea osatzen duten atal desberdinak.

· Intraneteko edukiak, extranetekoak eta Internetera aterako dena.

· Atal bakoitzak izan ditzakeen arduradunak
.

· Epe jakin batean bete beharreko helburuak.

· Beharrezkoak diren informatikako erremintak.

2. Proposamena zuzendaritza-taldearekin aztertu eta egin beharreko aldaketa guztiak egitea.

3. Klaustroari berrikuntza-proiektu baten aurkezpena eta ikastetxearen webgunea egiteko xedez prestakuntza-jarduera bat planteatzea. Aldi berean, egindako diseinua ezagutaraztea eta beharrezkoak diren aldaketak egitea.

4. Beharrezkoa den informatikako azpiegiturari buruzko gai guztiak konpontzea.

5. Atariaren sorkuntza abiaraztea.

Prozesu hau martxan jartzeko orduan ikastetxe bakoitzaren autonomia desberdina izango da, aldagai ugariren arabera. Halere, gomendagarria litzateke lehen unetik Berritzeguneen aholkularitza eta laguntza izatea.

Aldez aurreko baldintzak:

Web erraz bat lantzeko orduan, ikastetxeak kontuan hartu beharko ditu ondoko alderdiak:

· Hasierako lan-diseinuan jada aipatu direnak: atalak, edukiak, hartzaileak, egileak, tenporalizazioa.

· Teknikoak diren beste batzuk: informatikako zein aplikazio erabiliko den, alderdi teknikoez zein arduratuko den, non esekiko den, nola elikatuko den, etab....

Atarien kudeatzailearekin atari sendo bat egin nahi bada, honako hau kontuan hartu behar da:

· Hasierako lan-diseinuari dagokion guztiak baliozko izaten jarraitzen du.

· Zerbitzariari eta konektibo izateari dagokion guztirako, etorkizun hurbilean ikastetxeentzat (publikoak) arazo bat ez izatea espero dezakegu. Aplikazioa probatzeko, aplikazioaren zerbitzari gisa erabiltzen den ordenagailu batean instalatu da eta ADSL bat kontratatu da espreski beretzako. 

· Ezinbestekoa da erabiltzaileen datu-base bat izatea (irakasleak, ikasleak, familiak, etab.) eta datu-base hori erabiltzaile horiek kudeatzailearen LDAP delakora ekartzea ahalbidetuko dituzten espezifikazioei egokituta egotea.

· Hasiera batean beharrezkoa izango da ataria administratzen duen pertsonak energia asko horri eskaintzea (baita denbora ere). Haren lana pixkanaka arinduko da. Oso gomendagarria da Berritzegunearen laguntza izatea, batez ere hasieran.

1. eranskina: Hezkuntzarekin erlazionatutako webguneen oinarrizko tipologia. Garapen zehatz baterako, ikus  http://dewey.uab.es/pmarques/tipoweb.htm
WEBGUNEAREN HELBURUAK
HARTZAILEAK
SORTZAILEAK ETA EDUKIAREN KUDEATZAILEAK

Ikastetxeko oinarrizko datuentzako erakusleihoa izatea:

· Helbidea, telefonoa, e-posta.

· Hezkuntza-eskaintza.

· Argazki-albuma.

· ...
Edozein eta inor zehatzik ez.
Zuzendaritza-taldea ikastetxeko boluntarioekin batera, edo ikastetxeak proposatutako enpresa bat. 

Administrazio-alorreko informazio zehatzak ematea.

· Matrikula-datak.

· Beketarako dokumentazioa,...

· ...
Ikastetxearen hezkuntza-eskaintzan interesa izan dezaketenak.

Ikastetxeko familiak eta ikasleak, administrazioaren ikuspegitik.
Zuzendaritza-taldea ikastetxeko boluntarioekin batera, edo ikastetxeak proposatutako enpresa bat. 

Eskola-bizitzako hainbat dinamika islatzea:

· Irteerak

· Berrikuntza-proiektuak

· Jarduera didaktikoak edo ariketa osagarriak.

· Tailerren emaitzak, etab.
Familiak eta ikasleak, ikastetxearen ideiaren inguruan bildutako kolektiboaren ikuspegitik.
Zuzendaritza-taldea eta ikastetxeko langile-talde antolatuak.

Intraneten eta Interneten ikastetxeko jardueraren isla izatea:

· Etapak, zikloak, departamentuak.

· Zuzendaritza-taldea

· Komunikazio-erremintak.

· Ikasleen parte-hartzea.

· Web dinamikoa
Familiak, ikasleak, irakasleak, etab. guztiak, bakoitza bere profil zehatzaren arabera.
Eskola-komunitate osoa, bakoitza bere profilaren eta aurretik hartutako erabakien arabera.

Funtzio desberdinak betetzeaz gain, mota horietako bakoitzak tratamendu tekniko, informatika-gaitasun eta sarean kokatzeko baldintza oso desberdinak behar ditu. Aldagai horiek guztiek, batera aztertuta, gure ikastetxearentzat garatu nahi dugun / nahi ez dugun eta ahal dugun /ezin dugun webgune-mota erabakitzen lagunduko digute.

2. eranskina: hasierako lan-diseinuaren zirriborroaren adibidea. (Hezkuntzako Intraneten oinarrizko ezaugarri eta edukientzat, ikus http://www.xtec.es/~egonzal1/web%20castellano%20modificada%2014%20febrero/index.htm)

ATALAK
EDUKIAK
HARTZAILEAK
INTRA
INTER
ARDURADUNAK
TENPORALIZAZ..

Aurkezpena eta harremanak
Datu orokorrak
Guztiak
X
X
Zuzendaritza-taldea



Ikasketa-programa
Guztiak
X
X



Dokumentazioa eta komunikazioa
Dokumentu ofizialak
Hezkuntza-komunitatea.
X
X




Agenda publikoa
Hezkuntza-komunitatea.
X
X




Barneko agenda
Irakasleak
X
X




Iragarki-taula
Hezkuntza-komunitatea.
X
X



1. departamentua / 1. tutoretza
Curriculum-diseinua 
Hezkuntza-komunitatea.
X
X
Departamentu-burua

Tutorea



Programazioa...
Hezkuntza-komunitatea.
X
X




Curriculum-materialak
Alorreko ikasleak
X
X




Agenda
Hezkuntza-komunitatea.
X
X




Iragarki-taula
Hezkuntza-komunitatea.
X
X



2

Hezkuntza-komunitatea.
X
X



1. eremu espezifikoa
Curriculum-diseinua, 
Hezkuntza-komunitatea.
X
X
Irakasle espezifikoa



Programazioa...
Hezkuntza-komunitatea.
X
X




Curriculum-materialak
Alorreko ikasleak
X
X




Agenda
Hezkuntza-komunitatea.
X
X



2

Hezkuntza-komunitatea.
X
X



Jangela
Datu orokorrak
Guztiak
X
X
Jangelako arduraduna



Eguneko menua...
Hezkuntza-komunitatea.
X
X



Guraso Elkartea
Aurkezpena, jarduerak

X
X



Aldizkari digitala

Guztiak
X
X
Aldizkari-taldea


Agenda

Guztiak
X
X



Buletinak

Hezkuntza-komunitatea.
X
X



Txata

Hezkuntza-komunitatea.
X
X



Foroak

Hezkuntza-komunitatea.
X
X



…


X
X



Gehiago jakiteko:

1. AZERTIA enpresa garatzaileak landu dituen Gesportales aplikazioari buruzko hainbat dokumentu eta tutore-lan. Bereziki ondokoak:

· Espezifikazio funtzionalak.

· Prestakuntza-eskuliburua

2. Eskola-weba, ikastetxearen komunikazio-erreminta: http://www.xtec.es/~egonzal1/web%20castellano%20modificada%2014%20febrero/index.htm
3. Hezkuntza-atariak: http://dewey.uab.es/pmarques/webinter.htm.

4. Hezkuntza-interesa duten webguneentzako kalitate-irizpideak: http://dewey.uab.es/pmarques/caliweb.htm.

5. Irakasleen webgune baten lanketa: http://ciberconta.unizar.es/LECCION/webdocente
6. Irakasleen webgune bat editatzeko txantiloiak: http://www.ciberconta.unizar.es/leccion/frontpage/curso/7.htm
7. Web orriak diseinatzeko baliabideak dituzten atariak: http://www.ciberconta.unizar.es/leccion/frontpage/curso/portales.htm
8. Hasteko eta ikasteko bitakora bat: http://bloc.balearweb.net/post/58/926
9. Zure ikastetxearen (edo dena delakoaren) webgunea egiteko 8 urrats: http://www.joseacortes.com/recursosweb/index.htm
Ideia-jasa:


Nolakoa litzateke, zein edukik agertu behar luke gure ikastetxearen webgunean?


Zertarako balio dezake gure ikastetxean webgune batek? �
�






IKASTETXEAREN ATARIAK LANTZEA: MODULUAK





ERRESERBAK





KONTSULTAK





WEB ATARIA





Lokalak


Baliabideak





Kalifikazioak


Ez egoteak.


Gertakariak





Edukiaren sorkuntza:





Web orriak


(4 mailara arte)





Foroak


Txata


Buletinak





Erabiltzaileen administrazioa:








Bistaratzea – parte-hartzea








Sorkuntza eta mantentze-lana





Analisi zehatzagoak egiteko, ikus �HYPERLINK "http://www.xtec.es/~egonzal1/web castellano modificada 14 febrero/index.htm"��http://www.xtec.es/~egonzal1/web%20castellano%20modificada%2014%20febrero/index.htm�


Eta baita:


�HYPERLINK "http://dewey.uab.es/pmarques/evalweb.htm"��http://dewey.uab.es/pmarques/evalweb.htm�








� “IKTen integrazioa DBHko ikastetxeetan”, 2004ko iraila, 101. or.


� Intranet, extranet eta Internet bereizteko, ikus ondoko web orrian M. A. Muñozek egindako aurkezpena �HYPERLINK "http://www.educared.net/congresoii/doc/comunicaciones/web_escolar_intranet.ppt"��http://www.educared.net/congresoii/doc/comunicaciones/web_escolar_intranet.ppt�


� Ez da notak kudeatzeko programa bat. Kalifikazioak, ez egoteak eta irakasleek ikasleei buruz egindako oharrak kontsultatzea ahalbidetzen du.


� Webgunearen edukien etengabeko elikaduraren atalerako, ikus �HYPERLINK "http://www.xtec.es/~egonzal1/web castellano modificada 14 febrero/index.htm"��http://www.xtec.es/~egonzal1/web%20castellano%20modificada%2014%20febrero/index.htm�


� Zehaztasun gehiago ezagutzeko, ikus “Zure ikastetxearen (edo dena delakoaren) webgunea egiteko 8 urrats” artikulua �HYPERLINK "http://www.joseacortes.com/recursosweb/index.htm"��http://www.joseacortes.com/recursosweb/index.htm�

